[image: ]

КАНОН ПРЕСВЯТЕЙ БОГОРОДИЦЕ
ОДИГИТРИЮ
Тропарь, глас 4-й. К Богородице прилежно ныне притецем, грешнии, со смиреннии припадающе и покаянием, вопиюще из глубины душевныя, Владычице  помози, милосердовавши на ны, и потщися, яко изгибаем от множества грехов. Не отврати  раб своих тощ, тебе бо  едину помощницу имамы (дважды). 

Слава, и ныне: Не умолчим никогдаже Богородице силы твоя глаголюще,  мы убо недостойнии. Аще      не бы ты предстояла молящися за ны, кто бы           нас избавил от толиких бед; Ктоли бы нас      сохранил  и до  ныне свободны;  Не отступим    от тебе Владычице, своя рабы нас спасай  от всякия беды,  едина  благословенная. 



Канон, Пресвятей Богородице Одигитрии.
Глас 4. Песнь1. Ирмос:
њ
тверзу уста моя, и наполнятся духа, и слово отрыгну царице матери, и явлюся, светло торжествуя, и воспою радуяся тоя чудеса.                                                                                 Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радостно, чистая, ныне наставшее хваление приношаю, радуяся, и тихим гласом, Одигитрие, вопию ти, радуися, и исполни мя разума, пети начинающа.                                                                        Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Христа родившая, радость нам вечную, о радуися всепетая, православных надежда, Одигитрие всепетая девице,  радости исполни мя мирови желанныя.
Слава: Ликуют вси человецы, и ангели, всегда согласно вопиюще, на небеси и на земли  Одигитрие, радуися, девице, радости бо рожеством ти всяческая исполнила еси.
И ныне: Радость Одигитрие, иже со страхом ти вопиющих, радости сподоби, Мати сущия радости, избавляющи скорбей всяческих, и всех помилуй, иже к тебе прибегающих. 
Катавасия: Спаси от бед рабы своя Богородице дево, яко вси по бозе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Песнь 3. Ирмос: Твоя певцы Богородице, живыи  нетления  источниче, лик себе совокупльши  духовен утверди, и в божественней ти  славе, венцем славы сподоби.                                                                             Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Христа вышняго царя, о радуися непоколебимая чистая, и одушевленная полато. Радуися  Одигитрие, радуися, тобою бо нерушимь наш град  сохраняется. Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Вместити егоже не возможе тварь, во утробу неискусобрачную, Одигитрие девице телесно вместила еси. Темже ти радуися поем, подолгу величающе.
Слава: Радость многопетая мирови, радостно ти поюще присно, вечнующия чистая радости сподобляемся, твоими матерними молитвами, к рождьшемуся из тебе, Одигитрие.
И ныне: Златую тя стамну, и свещник, и жезл, и трапезу чистая, призываем  Одигитрие, и глас еже радуися, тебе присно привношаем, с сими же имены. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).
Седален, глас 2: Молитвеница теплая, купно и стена необоримая, милости источниче, мирови прибежище, прилежно ти вопием Богородице владычице,  предвари от бед избавити нас, едина вскоре заступающи.

Песнь 4. Ирмос: Седяи во славе на престоле божественне, на облаце легце, прииде Исус пребожественныи, от пречистыя девы, и спасе вопиющыя, слава  Христе  силе Твоей. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися  чудо чудесем, Одигитрие владычице. Радуися всем радосте, градовом и весем,  непобедимое християнское в бедах хранилище и предградие, и  на  враги  побеждение.        
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися, радуися, царем православным похвао, и Христолюбивым воинством, покров пребываеши  всем царице. Радуися Одигитрие, прибежище всем нам и утвержение.
Слава: Радуися всем скорое в бедах избавление, радуися  готовое всем скорбящым утешение. Радуися всепетая,  радуися Одигитрие всеблагословенная, всем немощным исцелительнице.
И ныне: Радуися, еяже величия вся тварь славити убо спешит по достоянию, но не возмогает  Одигитрие, и сего ради зовет ти, радуися, Владычице, боговместимое жилище. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Песнь 5. Ирмос: Удивишася всяческая, о божественней славе твоей. Ты бо, браконеискусимая девице, прият во утробе надовсеми сущаго Бога, и родила еси безлетнаго Сына, всем воспевающым тя, мир подавающа. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Благостыни бездно и щедротам еси, радуися Одигитрие девице, радуися всем радость творящи верным. О радуися сущым в бедах, и скорбящым пребыстрая заступнице. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радости от исполнения величия чудес твоих зряще, исполняемся вси незрящи, слышаще же вернии. Темже радуися тебе присно, всюду и вси Одигитрие поем.
Слава: Христа Бога нашего, о радуися Одигитрие, жилище и дом неизреченней и пребожественней дево славе его. О радуися  полато преукрашенная, радуися граде одушевленныи, присно царьствующии.
И ныне: Радость неоскудную тя разсмотряюще, яко море отроковице, Одигитрие девице, радующеся вси, радуися вопием ти, и поюще божественных даров невидимо присно всегда от тебе ожидающе. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Песнь 6. Ирмос: Божественное се и всечестное, совершающе  празднество  богомудрии Божия  матере, приидите  руками восплещем, от нея рождьшагося верою славяще. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Христа чистая приемлющи, глас еже радуися, Одигитрие девице слышаше. Егоже неизреченно рождьши, и радуися  от всех слышиши всегда. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радости вся исполнила еси, вышняя и нижняя ты совокупила еси Одигитрие. Темже радостно и согласно ныне небо и вся земля зовет ти.
Слава: Вдовам, о радуися всепетая, и всем сирым Одигитрие утешение. Радуися всем источающи нищым богатство неистощимое.
И ныне: Злата всякаго блистаема, и утра солнечнаго светлейши, жилище христово, радуися Одигитрие, радуися  девице, радуися  невесто неневестная. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Слава, и ныне. Кондак, глас 6: Не имамы иныя помощи, не имамы иныя надежды, разве тебе  Владычице. Ты нам помози, на тебе ся надеем, и тобою ся хвалим, твои бо есмы раби, да ся не постыдим.
Другии кондак, глас тойже: Заступнице християном непостыдная, ходатаице к творцу непреложная, не презри грешных моления гласы, но предвари яко блага на помощь нашу, верно вопиющих ти. Ускори на молитву, и потщися на умоление, заступающи присно  Богородице  чтущих тя.
Икос: Простри длани свои, имаже всех Владыку яко младенца прият, за множество благости  не остави нас, всегда надеющихся на тя. Бодренною си молитвою,   и неисчетною простынею ушедри нас, и подаждь душам нашым милосердие свое  во веки источающи. Тебе бо имамы грешнии заступницу, от находящих на ны бед и зол,  но яко имущи милосердия щедроты, ускори на молитву, и потщися на умоление, заступающи присно, Богородице, чтущих тя.

Прокимен. Помяну имя твое во всяком роде и роде. стих. От рыгну сердыце мое слово благо. Таже. Всяко дыхание да хвалит Господа. стих . Хвалите  бога  во  святых  его, хвалите его во утвержeнии сил его. 

Посемъ еvангелие, от луки, зач, 4-е.
в
о дни оны востaвши Мариaм,* иде в горняя со тщaнием, во грaд Июдов, и вниде в дом Захaриин, и целова Елисавeть. И бысть яко услыша Елисаветь целование Мариино, взыграся младенец во чреве ея. И  исполнися духа свята Елисаветь,  и возопи глaсом вeлиим и рече: благоcловeна ты в женaх, и благоcловeн плод  чрeва твоего.  И отyду мне се, да прииде мати Господа моего ко мне; Сe бо, яко бысть глaс целовaния твоего, во ушию моeю, взыгрaся младенец  рaдощами во чреве моeм. И блажeна веровавшая, яко бyдет совершeние глаголанным ей от Господа. И рече Мариaм: Величит душа моя Господа, и возрaдовася дух мой о бозе спасе моeм. Яко призре на смирeние рабы своея, сe бо от ныне блажaт мя вси роди. Яко сотвори мне величие сильныи, и свято имя его.  Пребысть же Мариaм с  нeю яко  три  месяцы, и возвратися  в  домъ  свой. 

Песнь 7. Ирмос: Не послужиша твари богомудреннии паче зиждителя, но огненное прещение мужески поправше, радовахуся поюще: препетыи иже отцем Господь и Бог, благословен еси.  
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися, радуися Богородице Одигитрие, всех и всегда наставляющая верных, шествовати ко всякому пути спасенному. Радуися, Владычице, тобою бо присно избавляемся, настоящия варварския беды. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися, радуися Одигитрие, бдящи и молящися о  нас к Богу, и всякия злобы ходатайтсвом ти, и всяческих скорбей Богородительнице, всех людей избавляющи.
Слава: Радуися, радуися пресвятая Одигитрие,  иже прошения наша к пользе нам исполняющи, и хотящи всем присно всегда любодружное благое единство, спешное же во изящных.
И ныне: Радуися, радуися кораблем Одигитрие,  нужно плавающым, избавляющи верных, и всем избавление от всякия скорби, и недуги пестротныя и медленныя разрешающи вскоре. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Песнь 8. Ирмос: Отроки благочестивыя в пещи, рожетсво богородиче спасло есть. Тогда убо образуемо, ныне же действуемо, вселенную всю воздвиже пети, Господа воспевайте дела, и превозносите его во веки. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися всеблагословенная Марие, из тебе бо всеблагословенныи Бог одеяся, во всего мя человека, и одеявся соедини своему божеству, неизреченным соединением, дево Одигитрие, радуися обрадованная, радосте всего мира. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися, лукавых духов прогонительнице, радуися Богородице Одигитрие. Радуися, еяже небесная невидимая воинства славословят всегда, и величают, яко матерь божию бывшую. Радуися, яже нижняя сочетавши с вышними.
Слава: Радуися  всех небесных сил безразсуждения превосходящая, радуися Одигитрие. Радуися всякия твари, яко Бога рождьшая господьствующи, ей Владычице всепетая. Радуися яко пребываеши девою чистая и по рожестве.
И ныне: Радуися, женам всем славо, храме преосвященныи Бога нашего, радуися Одигитрие. Радуися душеспасительная всей вселенней. Радуися, покрывающии облаче  небес ширшая. Радуися, мироположнице божественнаго мира полна.  
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Песнь 9. Ирмос: Всяк земен да взыграется духом просвещаемь, да ликовствует же безплотных умов естество, почитая священное торжество Божия матере. И дапоют радуися преблаженная, Богородице чистая присно дево. 
Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися свеще, свет невечернии понесшая, и в рожестве твоем многобожия тму разрушивши, и адовы пропасти избавльшая люди. Радуися, Одигитрие Богородице, доброт всех предходатаице. Запевъ:  Пресвятая  Госпоже  Богородице,  услыши  молитву  раб  Своих,  молящихся  Тебе.
Радуися земле, из неяже клас прозябшии небесныи верным, и мира всего душегубнаго глада избави, разумная и одушевленная. О радуися винограде, иже грозд животныи рождьшая, Богородице чистая Одигитрие.
Слава: Радуися, тайных цветов прекрасныи сущии раю. Радуися мати дево, невидимых разум, чистотою страннолепно побеждьши Богородительнице. Радуися, отроковице, радуися Одигитрие, всемирное чудо и слышание.
И ныне: Лето живота нашего прочее сохрани неврежденно, поможением твоим  дево отроковице,   и сопдоби конец благии получити нам, воспевающым тя и взывающым, радуися, всеблаженная Богородице чистая, Одигитрие. 
Катавасия: Спаси от бед рабы своя Богородице дево, яко вси по бзе к тебе прибегаем, яко к нерушимей стене и заступлению (поклон). Господи помилуй (трижды, с поклоными).

Таже. Достойно есть яко воистину, блажити Тя Богородице, присно блаженную и пренепорочную и Матерь Бога нашего. Честнейшую херувим и славнейшую воистину серафим, без истления Бога Слова рождьшую, сущую Богородицу Тя величаем (поклон земной).
Святыи Боже, Святыи Крепкии, Святыи Безсмертныи, помилуй нас (трижды, с поклонами). 
Слава Отцу и Сыну и Святому Духу, и ныне и присно и во веки веком, аминь. 

Пресвятая Троице, помилуй нас. Господи, очисти грехи наша. Владыко, прости беззакония наша. Святыи, посети и исцели немощи наша, имене Твоего ради. Господи помилуй (трижды). 
Слава Отцу и Сыну и Святому Духу, и ныне, и присно, и во веки веком, аминь. 

Отче наш, иже еси на небесех, да святится имя твое, да приидет царствие твое, да будет воля твоя, яко на небеси и на земли. Хлеб наш насущныи даждь нам днесь, и остави нам долги наша, яко же и мы оставляем должником нашим, и не введи нас во искушение, но избави нас от лукаваго. 
Господи Исусе Христе, Сыне Божии, помилуй нас. Аминь. Господи помилуй (12 раз). 
Слава Отцу и Сыну и Святому Духу, и ныне и присно и во веки веком, аминь. Аминь. 
Тропарь, глас 4-й. К Богородице прилежно ныне притецем, грешнии, со смиреннии припадающе и покаянием, вопиюще из глубины душевныя, Владычице  помози, милосердовавши на ны, и потщися, яко изгибаем от множества грехов. Не отврати  раб своих тощ, тебе бо  едину помощницу имамы. Господи помилуй, (40)


Посем молитва пресвятей госпоже Богородице:
п
ресвятая госпоже Владычице моя Богородице, упование сyщи и прибежище всем концем земли, отжени от мене смиреннаго и грешнаго,              и недостойнаго раба твоего, уныние, забвение, неразyмие и небрежение, и потреби вся  лукавыя и скверныя и хyльныя  помыслы от окаяннаго сердыца моего, и  от оскверненыя ми души, и  от помраченнаго ума моего, и погаси пламень страстей моих, яко зело немощен есмь и окаянен. И избави мя от многих и лютых обстоянии, и лукавых помышлении и предприятии, и от всех злых свободи  мя действ, яко благословена еси от всех родов, и славится твое пресвятое имя, всегда и ныне и присно и  во веки веком, аминь.
Честнейшую херувимъ. Слава, и ныне. Господи помилуй, (дважды), господи благослови.
                                  И  отпyстъ.

